
« T s c h ä m p i o n s l i g »

D Fuessballwält esch völlig ab de Rolle,
denn all wend schöpfe usem Volle.
Drom händ chürzlech einegi Grossvereine lo verkünde,
si welid e neui Liga gründe.
Zäme mit eme mehrfache Miliardär
sig das überhaupt ned schwär.
Mit eme müede Lächle tuet mer of die übrige
Vereine abeblicke,
ond het s Gfühl, me chöin die Klüb samt de FIFA ond
de UEFA is Pfäfferland schicke.

Aber oha, d Fans händ sech gwehrt
ond die grosse Bosse öppis anders glehrt.
So händ Barcelona, Real Madrid, Manchester City ond Co.
ehre verruckti Plan gezwungenermasse müesse i de
Schublade lo.
Wenn das so eifach wär, han ech dänkt mit Lache,
würd ech au e eigeti Liga mache.

Zom Bischpel: Obergeisseschtei, Kickers, Horw ond
Littau, wäri z überlegge,
ond als zweuti Gruppe Schüpfheim, Hergiswil,
Eschebach ond Megge.

Als Schponsore, hani gseit zo minere Frau,
frogid mer de Donald Trump ond de Bettware
Fischer vo Wädischwil Au!

«Hopp Schwiiz!»

Willy Ammann
Ehemaliger Quartierpolizist

